
Walspezial 3/5 : Fuerderunge bis 2030

Schoulqualitéit a Schoulentwécklung

Reform op deenen énneschte Klassen am ESG

D’FEDUSE-CGFP fuerdert méi streng a méi kloer verstandlech Promotiounskrittare fir déi énnescht
Klassen am ESG. Am Fall vu schlechter Leeschtunge vun engem Schiiler sollen d’Méiglechkeeten
ugepasst gi fir, jee no Situatioun, eng obligatoresch Reorientatioun, oder aner pedagogesch
Moossnamen z’ergréifen. Och d’Krittéren, déi zu engem Redoublement féiere sollte verschaerft ginn.
Dést ass déi éierlechst an transparentsten Aart a Weis fir de Schler an hiren Elteren ze weisen, wou
si tatsachlech en cours de route stinn, ouni déi zukiinfteg Orientatiounsméiglechkeeten no der 5G vun
de Schiiler vu vireran ze hypothekéieren.

Valorisatioun vun der Beruffsausbildung

Vill ze dacks landen d’Schiiler net aus lwwerzeegung an der Beruffsausbildung, mee well hinnen
alternativ Weeér opgrond vun net erreechten Zougangskrittare verspaart bleiwen. D’FEDUSE-CGFP
fuerdert e Paradigmewiessel an der éffentlecher Duerstellung vun der Formation professionnelle,
besonnesch well sech ofzeechent, dass d’Handwierk ee vun de Beréicher ass, an deem de Ménsch
kuerz- a méttelfristeg am mannsten duerch kénschtlech Intelligenz kann ersat ginn. Doduerch wéaert
d’Nofro u qualifizéierte Leit am Handwierk tendenziell weider klammen. An eisen Ae soll d’Erhéije vun
der Waertschiatzung vum Handwierk an eiser Gesellschaft eng vun den Haaptprioritéite vun der
Regierung ginn. D’FEDUSE-CGFP ass jiddefalls gare bereet dobéi ze héllefen, an engem nationalen
Aktiounsplang déi gesamt Beruffsausbildung op de Leescht ze huelen an déi néideg Reforme mat
unzestoussen.

Staerke vum traditionnellen nationale Schoulsystem

Als Haaptantwert op déi demographesch Entwécklung gétt momentan virun allem op éffentlech
Europaschoule gesat, déi sech am Laf vun de leschte Joren als konkurrent Parallelwelt zur
traditionneller Schoul etabléiert hunn. Emmer méi Schiiler erkennen, dass dése Curriculum fir si eng
méi kamoud Alternativ um Wee zu engem Ofschlossdiplom ka sinn, virun allem opgrond vun deene
vill méi kulante Bew&ertungs- a Promotiounsmodalitiéiten an och der Flexibilitéit a punkto Sproochen.
D’Aquivalenz vun désen Ofschlossdiplomer zu deene vum ESC an ESG muss eiser Usiicht no ganz
kritesch hannerfrot ginn.

Amplaz weiderhi primar op den Ausbau vun éffentlechen Europaschoulen ze setzen, mécht
d’FEDUSE-CGFP sech dofir staark, dass endlech och déi grouss Erausfuerderungen am traditionelle
Schoulsystem an engem koharente bildungspolitesche Konzept sollen ugepaakt ginn. An eisen Aen
ass et heibai vu gréisster Wichtegkeet, dass Létzebuerg erém ganz d’Kontroll iwwert d’Léierplang an
d'Bewdertungskrittdren iwwerhélt. Dés gi bei den éffentlechen Europaschoulen ndmlech aktuell zu
Bréissel festgeluecht a sinn deemno net spezifesch op d'Besoine vun eiser Gesellschaft an net op eise
lokalen a regionalen Aarbechtsmarché zougeschnidden.

Koharent Strategie am Emgang mat Kl (och am Kontext vun den Noexamen)

Den Emgang mat kénschtlecher Intelligenz ass net némmen an der Schoul eng vun de gréissten
Erausfuerderungen an deene kommende Joren. Beispillsweis ass et am Zaitalter vun ChatGPT definitiv
net méi ubruecht, dass den Dossier, deen e Schiler am Kader vun engem Noexamen iwwert
d’Summervakanz doheem ausschafft, fir d’Promotioun matzielt. De Comité vun der FEDUSE-CGFP
fuerdert d’Ausschaffe vun engem nationale Kl-Aktiounsplang fir den Enseignement a wéll vun Ufank
un inhaltlech enk mat agebonne ginn.

Qualitéit vum Stage

D’FEDUSE-CGFP verlaangt, dass d’Reform vum Stage vun 2019 gréndlech evaluéiert gétt an déi
Upassunge gemaach ginn, déi sech opdrangen. Beispillsweis fanne mir et immens onglécklech, dass
e Stagiaire a just engem Ordre d’enseignement ausgebilt gétt an no sengem Stage an een anere
System schaffe geet.

Geplangte Reform zum Ofschafe vun de Sektiounen am ESC

Nodeems an deene leschte Joren émmer méi nei Sektiounen an d’Liewe geruff goufen — esouwuel am
ESC ewéi och am ESG - geséit den aktuelle Koalitiounsaccord elo op eemol d’Ofschafe vun de
Sektiounen am ESC vir. D’FEDUSE-CGFP fuerdert, vun Ufank u ganz enk an dése Reformprozess an
déi verschidde Pilotprojeten an désem Zesummenhang mat agebonnen ze ginn.

Létzebuerg, den 2. Mderz 2025

D’KANDIDATE VUN DER CGFP-FEDUSE

LESCHT 1

GUIRSCH
Mona

Professeur d’allemand a I'Athénée
Secrétaire générale et Trésoriere FEDUSE
Membre du Comité fédéral de la CGFP
Attachée a la direction et déléguée SFA
Formatrice IFEN

Assesseur élu de la CHFEP

KOHNEN
Gilles

Professeur de chimie au LAM

Secrétaire de la FEDUSE

Membre du comité fédéral de la CGFP
Conseiller didactique et formateur a I'lFEN
Membre élu de la CHFEP

HEYMANS
Bob

Professeur de mathématiques au LIBM
Membre du comité de la FEDUSE

Membre suppléant du Comité fédéral de la
CGFP

Membre de la CNESC — mathématiques

SCHOLTES
Raoul

Professeur de biologie au LCE

Président de la FEDUSE

Membre du Comité fédéral de la CGFP
Président de la CNESG - Sciences naturelles
Vice-Président du Conseil Supérieur de
I’Education nationale

D’Walziedele musse bis den 26. Maderz erém zeréck am Walbiiro sinn.

Dofir schéckt Are Vote fréi genuch fort
an erénnert och Ar Kolleegen heirun!

Duerch all Ar 4 Stémmen: Staark fir d’Enseignanten!



